
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ধুলিরাশি।
৫৫




উষা আগমনহেরে,
পলাইল ত্বরা করে,

দুখের সাগরে ত্যজি সান্ত্বনার ধন॥

যাবার সময়ে পথে,
করুণ নয়ন হ’তে,

পড়েছিল অশ্রুরাশি কানন মাঝারে।
বিমল সে অশ্রুবারি,
সমীর যতন করি,

তৃণমাঝে চাপা দিয়ে রেখেছে কাতরে॥

ঊষাদেবী ধীরে ধীরে,
অশ্রুরাশি চুরি করে’,

অপূর্ব্ব নীহার হার গাঁথিছে কৌশলে।
জাগাইয়া স্নেহ ভাষে,
বরষিছে আশে পাশে,

সাজা’তে স্বজনী ভার, ফুলবালা দলে॥

